
PRVI ŠTAB BRIGADE I Š T A B O V I B A T A L J O N A 

Politički 
komesar 

STOJNIĆ Stevana 
VELIMIR Veljo (26) 

narodni heroj 

ŠTAB BRIGADE 

Zamjenik 
komandanta 

TODOROVIĆ Zelika 
VOJO Lerer (28) 

narodni heroj 

Zamjenik 
polit. kom. 

KESAR Mile 
S A V O (27) 

Komandant 
MARUŠIĆ Ivana 

IVICA Ratko (30)* 
narodni heroj 

ŠTAB 1. BATALJONA 

Komandant 
JOVIĆ Dušan 

(24) 

Politički 
komesar 

KAČAR Mile 
SVETKO Kačo (28) 

narodni heroj 
Zamjenik 

komandanta 
BURSAĆ Sime 

ILIJA (28) 

Zamjenik 
polit. kom. 

SMILJANIĆ Jove 
DMITAR (28) 

4 Broj u zagradi označava godine starosti kada su postavljeni na te dužnosti. 

ŠTAB 2. BATALJONA 

Komandant 
METLIĆ Špire 

D U Š A N Met lo (30) 
narodni heroj 

ŠTAB 3. BATALJONA 

Komandant 
RAUŠ Đurđa 
STEVO (26) 

narodni heroj 

ŠTAB 4. BATALJONA 

Komandant 
M E Ć A V A Todora 

PETAR (28) 
narodni heroj 

Zamjenik 
komandanta 

MITROV Lazara 
VOJIN Voja (29) 

Zamjenik 
komandanta 

STANIĆ Đurđa 
DRAGUTIN (29) 

narodni heroj 

Zamjenik 
polit. kom. 

K E C M A N Pere 
J O V O Panin (28) 

narodni heroj 

Politički 
komesar 

K A R A N Đorđa 
D U Š A N (29) 

M A R I N Sime 
M L A D E N Mlado (22) 

Zamjenik 
polit. kom. 

ARSENIC Osto je 
BORKO (25) 
narodni heroj 

Politički 
komesar 

ĐURIĆ Dragana 
PERO (21) 

Politički 
komesar 

I M A M O V I Ć Ibrahima 
JUSUF Terzo (25) 

Zamjenik 
komandanta 

STOJAKOVIĆ Mil ivoja 
VELJKO (28) 

Zamjenik 
polit. kom. 

Spaljena osnovna škola u 
Lamovitoj (iz arhiva Muzeja 
narodne revolucije BiH). 

Obnovljena osnovna škola u 
Lamovitoj. Otvorena 21. 
ma ja 1950. godine (iz arhiva 
Muzeja narodne revolucije 
BiH). 

Nova osnovna škola »PRVA 
KRAJIŠKA PROLETERSKA 
BRIGADA« u Lamovitoj. Ot-
vorena 23. maja 1976. godi-
ne. 

Tog lijepog i sunčanog majskog dana - 21. maja 1942. 
godine - na širokoj travnatoj ledini, ispred osnovne ško-
le u Lamovitoj pod Kozarom, vladalo je neopisivo raspo-
loženje. Formira se 1. krajiška udarna brigada, prva bri-
gada u Bosanskoj krajini i Bosni i Hercegovini, a treća 
po redu formiranja u NOR-u. 

Omladina i narod Potkozarja, zajedno sa svojim bor-
cima, svečarski obilježavaju taj dan, koji će kasnije za 

ovo područje, i šire - za prijedorsku komunu - prerasti 
u tradiciju. 

S tog mjesta krenula je 1. krajiška na svoj istorijski 
borbeni i slobodarski put.. . 

Mnogi junaci iz tog stroja dali su svoje živote i pro-
lijevali krv širom zemlje, duboko svjesni pravednosti ci-
ljeva za koje se bore i avangardnosti svoje partije, s dru-
gom Titom na čelu. Poniklo je iz tog stroja i 16 narodnih 
heroja, od kojih su sedmorica poginula. 



Na ovome mjestu 21 maja 1942 godine, 
Operativni štab za Bosansku Krajinu, 

odlukom Partije formirao je 
PRVU KRAJIŠKU UDARNU BRIGADU. 

Kod ove škole postrojili su se prvi put bataljoni 
ove brigade, u koju je ustanički narod Kozare, 

Drvara, Grmeča, Petrovca, Ključa, Janja i Glamoča 
dao svoje najbolje sinove i kćeri, prekaljene 
u nezadrživim jurišima širom čitave Krajine. 

Nadahnuti revolucionarnim idejama svoje Partije 
i slobodarskim duhom naših naroda, 

proslavljeni junaci Prve krajiške brigade, 
Srbi, Muslimani i Hrvati 

zbratimljeni u vatri bitaka, nastavili su 
odavde svoj pobjedonosni put i 

u sastavu herojske Titove Armije vodili žestoke bitke 
na bojištima Bosne i Hercegovine, Crne Gore, 

Srbije, Hrvatske i Slovenije. 
Na tome putu obilježenom svjetlim žrtvama, 

oni su zajedno sa sinovima svih naših naroda 
prolijevali svoju krv na ulicama 

slobodarskog Beograda. 
S beskrajnom vjerom u pravednost svoje borbe 

i u vlastitu snagu svojih naroda, 
Prva Krajiška brigada, lijući krv 

u konačnim bojevima za oslobođenje domovine 
od fašističkih okupatora i domaćih izdajnika, 

9 maja 1945 godine krunisala je svoj borbeni put 
izbijanjem na jugoslovensko-austrijsku granicu. 

Junacima, neumrlim borcima Prve Krajiške brigade, 
palim u herojskoj borbi, vječna slava! 

Spomen-ploča na zgradi osnovne škole u La-
movitoj pod Kozarom, koja je otkrivena za 8. 
godišnjicu formiranja Prve krajiške narod-
nooslobodilačke udarne proleterske brigade 
- 21. maja 1950. godine. Autor teksta na ploči 
je književnik Skender Kulenović. 

U Lamovitoj pod Kozarom, na sredokraći iz-
među Prijedora i Banjaluke, 21. maja 1942. go-
dine formirana je Prva krajiška narodnooslo-
bodilačka udarna brigada. Sastavljena je od 
boraca sa šireg područja Bosanske krajine. 
Snimak prikazuje dio te brigade na dan nje-
nog formiranja, postrojene na prostranoj ledi-
ni ispred osnovne škole. 

U sumarnom izvještaju Štaba 1. krajiške brigade dostavljenom Operativ-
nom štabu za Bosansku krajinu, 18. jula 1942. godine (VII K161 5/1-1), zapisano 
je i ovo: 

»II BATALJON: 12. VI1942. g. 2. i 3. četa u zajednici sa III i IV bataljonom na-
pali su avijatičarsku bojnu Gorskog zdruga kod Piskavice. Na juriš su zauzeti prvi 
neprijateljski rovovi koji su se predali. Iza toga je otvorena vatra iz drugih rovova. 
Naši su se partizani herojski borili do 15 sati, kada je neprijatelju došla pomoć, i 
to tenkovi. Pod tenkovskom vatrom naše su se snage morale povući. Neprijateljski 
gubici u mrtvim i ranjenim bili su veliki. Naši gubici 13 mrtvih i 16 ranjenih.« 

»III BATALJON: 12. VI. 1942. g. napale su snage III bataljona u zajednici sa 
11 i IV bataljonom neprijateljske položaje u Piskavici Iako su išle preko brisanog 
prostora, 1. i 3. četa herojski su jurišale na neprijatelja. Borba je vođena do 15 sati, 
kada su se naše snage povukle pred tenkovima. Neprijateljski gubici su veliki. Us-
lijed pojave tenkova, naše snage nijesu mogle ponijeti plijen. Naši gubici: 1. četa -
12 poginulih i 18 ranjenih, 3. četa - 5 mrtvih i 4 ranjena. Ukupno III bataljon iz-
gubio 17 mrtvih i 22 ranjenih. Partizani ovog bataljona iako su imali velike gubitke, 
nijesu se povlačili sve dok nijesu došli tenkovi i kada je izdato naređenje od štaba 
bataljona.« 

»IV BATALJON: 12. VI. 1942. g. Snage IV bataljona u zajednici sa snagama II 
i III bataljona vršile su napad na neprijateljske položaje kod Piskavice. Zarobljen 
je 1 oficir i 9 domobrana, dok je sav ostali ratni plijen (9 malih bacača, 10 p. mit-
raljeza i dr.) ostavljen u povlačenju prigodom pojave tenkova. Neprijatelj je imao 
velike gubitke. Gubici ovog bataljona su 20 mrtvih, 3 nestala i 15 ranjenih. Najveći 
gubici su bili prilikom povlačenja. Naši ukupni gubici u sva tri bataljona u borbi 
na Piskavici su: 50 mrtvih, 3 nestala i 53 ranjena. Neprijateljski gubici su oko 300 
mrtvih i više stotina ranjenih. Čitava avijatičarska bojna Gorskog zdruga uništena 
je. To je bila najelitnija bojna u tom zdrugu.« 

Kozara, juna 1942. godine. Poslije ofanzive na Kozari, us-
taše i Nijemci odvode narod u logor kod Bosanske Dubi-
ce (iz arhiva Muzeja narodne revolucije BiH). 

U knjizi Koste Nađa »DRUŽE TITO RAT JE ZAVRŠEN«, izdavač 4. jul, 1985. 
godine, piše: 

»Zato sam, odmah posle nemačko-ustaške ofanzive na Kozari, na kojoj je, s na-
rodom, krvario naš 2. odred, a L brigada i 1. odred, radi rasterećenja naših snaga 
na Kozari, snažno, ofanzivno djejstvovali u dolini Une i Sane (samo 1. brigada je 
u neprestanim tridesetodnevnim bojevima imala 273 borca izbačena iz stroja), oce-
nio da je povoljan tren da preko Ključa izbijemo u žitnicu Krajine, u doline Sane 
i Sanice. Toliko dugo sam studirao karte da sam već sanjao geografiju onog pod-
ručja. Govorio sam našim drugovima u Lušci Palanci, u Operativnom štabu: 

- Žetva mora biti naša! 
A one godine je »rodilo kao nikada«, kako su govorili Krajišnici.« 

Košta Nad, komandant Opera-
tivnog štaba za Bosansku kraji-
nu, španski borac, narodni he-
roj. Snimak iz Bosanske kraji-
ne, 1942. godine. 

U knjizi Koste Nađa »DRUŽE TITO RAT JE ZAVRŠEN«, izdavač 4. jul, 1985. 
godine, piše: 

»I sad pamtim s koliko nestrpljenja sam čekao poruku druga Tita. Još 26. jula 
uveče, prilikom komandantskog izviđanja, pre nego sam izdiktirao zapovest za na-
pad na Ključ, komandantima, komandirima i komesarima sam rekao: 

- Vrhovni komandant očekuje vesti o napadu na Ključ! 
Posle izviđanja, odlučivši konačno da početak napada ubrzamo, u naš štab u 

šumi Vodno iznad Lušci Palanke, gde smo izgradili pravi elektrificirani partizanski 
grad, javio sam da me, bez odgađanja, obaveste čim stigne kakva poruka iz Vrhov-
nog štaba. Za to vreme jedinice 1. krajiške brigade, po jedan bataljon iz 3. i 5. kra-
jiškog odreda i jedna četa 1. krajiškog odreda pripremale su se za napad na Ključ. 
Bio sam predvideo da opšti napad počne sat pre ponoći, 27. jula. 

Grad je, pod dominantnom srednjovekovnom kulom Stjepana Tomaševića -
takozvani Tomašević-grad - uklešten između planina Šišre, Dimitora i Manjače, u 
gornjem toku Sane. Znali smo da je u njemu nešto preko 500 domobrana 10. pe-
šadijskog puka i da je u okolnim selima pre prodora u Ključ potrebno slomiti otpor 
muslimanske milicije. Komesar 1. krajiške, Ilija Materić, piše kako je »bilo prijatno« 
sa mnom »učestvovati u izviđanju neprijateljskih položaja i rasporeda snaga u Klju-
ču i oko njega« i da mu je bilo »ugodno posmatrati kako iskusan vojnik prilazi za-
datku i kako se odnosi prema njemu, kako rezonuje o svakom detalju«; kaže - ujed-
no - da je to »bila i izvanredna prilika za mnoge od nas i da nešto naučimo«. Ne 
citiram Materića zbog sebe. Ponašao sam se kao svaki normalan komandant. Citi-
ram ga zbog Krajišnika: kako su ti uglavnom vojnički neobrazovani momci brzo 
učili! A primer je u ratu, i uopšte u životu - neophodan. 

Popodne 26. jula bilo je vedro. Sve dok se nije smračilo, osmatrali smo grad 
I bez dvogleda smo, gledajući odozgo, s brda, mogli sve videti. Neprijatelj se stisnuo 
iza rovova i bunkera ispred kojih je bilo i bodljikave žice. Naročito snažno je bio 
utvrđen Tomaševića-grad. Osmatrajući sve to, okružen komandantima, komesari-
ma i ponekim kurirom, rekoh: 

- Neće biti lako. Ali ja vjerujem u Krajišnike.. . - i počeh izlagati svoju zamisao 
za napad. 

Nisam bio ni dorekao misao, a u reč mi se uplete jedan od naših kurira: kao, 
veli, ima on nešto da kaže. Tek što je progovorio, shvatio je - videlo mu se to po licu 
- da je preterao. Netko od drugova ga lako udari po rebrima. Ostali su mirovali oče-
kujući, očito, da ću prekoriti kurira. Ali nije bilo razloga za prekor. Naš rat nije bio 
običan rat, i u našem ratu svi smo mi - ovisno o prilici - bili i bombaši, i kuriri, 
i komandanti. Zašto kurir ne bi imao svoj stav? Ipak, hteo sam znati: 

- Ti si iz Ključa? 
Kurir, još zbunjen posle prve plahosti zabrza: 
- Iz Ključa, druže Košta, i znam svaku stopu... 
Izložio je svoju zamisao napada i ja sam svoj, već smišljeni plan, delimično me-

njao. Kurir je znao nešto što komandant Operativnog štaba nije imao na umu: kako 
i ovoga puta neprijatelja ne treba samo tući silinom juriša, nego ga treba nadmud-
riti, izigrati, prevariti. Kurir je rekao: 

- Potkopaćemo mu temelje? 
Zahvalio sam našem domišljatom kuriru na »u pravi čas i na pravom mestu« 

iskazanoj samoinijacitivi; govorio sam tada - i sećao se pri tome kako je meni drug 
Tito to objašnjavao, i u Rogatici, i u Foči, i u pismu pre pola godine - da naši uspesi 
ne ovise samo u herojstvu naroda i njegove vojske, nego i u sposobnosti svakoga 
borca da pravodobno reaguje, o sposobnosti svakoga od nas, kurira i komandanta, 
da uvek ume nadmudriti neprijatelja, da ga može tući ne samo snagom svog oružja, 
koje je redovno slabije od neprijateljskog oružja, nego i svojom superiornom domiš-
Ijatošću, svojim shvatanjem da o svakome od nas ovisi sudbina svih nas.. . Saču-
vane su brojne direktive i zapovesti Operativnog štaba u kojima smo tumačili da 
borce »treba učiti samostalnosti i inicijativi u izvođenju kako sitnih tako i krupnih 
akcija. « 

Kurir je stajao uza me, crven kao rak na žeravici. Još jednom se javio za reč, 
onda kada sam zatražio od komandanta 1. brigade Ratka Marušića da nađe vod do-
brovoljaca, koji će sutra uveče, pre našeg napada - po kurirovoj zamisli - ući ko-
ritom Ključke rečice, Sanine pritoke, u grad i napadom iznutra, u 23 časa, naznačiti 
početak našeg opšteg udara. 

- Mislio sam da ih ja povedem - javio se kurir, ovoga puta vrlo, vrlo tiho. 
- Dakako - kažem, a Ratko se nasmeja: 
- Ja već znam dobrovoljce: Mikan i njegov vod... - govorio je o vodu Mikana 

Marjanovića, junaka koji će posle ovog boja, u napadu na Kupres, postati legenda-
ran i - već one jeseni - narodni heroj. 

Kurir i Mikanov vod su mnogo doprineli našoj pobedi u Ključu. Ali ja krajnji 
ishod boja nisam sačekao. Oko 6 ujutro, kad je već bilo jasno da će neprijateljski 
garnizon pasti, stigao je kurir, zapravo dva kurira - jedan iz Vrhovnog štaba i jedan 
od Rade Marjanca, iz našeg 3. odreda. Tako sam čuo Marjančev izveštaj i nalog dru-
ga Tita da se što pre - ako je ikako moguće, odmah - javim Vrhovnom štabu. Kako 
se u boju za Ključ sve odvijalo po planu i više naprosto nije bilo opasnosti da bu-
demo odbijeni, pozvao sam Ratka Marušića i Iliju Materića, naredio im da »odmah 

posle oslobođenja Ključa« s kompletnom 1. brigadom krenu dolinom Sane prema 
Sanici i Sanskom Mostu, da likvidiraju ustaška uporišta u Ramićima, Krasuljama, 
Lištenici i Gornjoj Sanici, upozorio ih na dužnu pažnju prema muslimanskom sta-
novništvu, a onda krenuo na daleki put najprije na zapad, u moj štab na Grmeču 
kod Lušci Palanke, a onda u smeru jugoistoka, za Cincar.« 

Osman Karabegović, 
politički komesar Ope-
rativnog štaba za Bo-
sansku krajinu, narod-
ni heroj. 

Juli 1942. godine - nakon oslobođenja Ključa 27 - 28. jula 
dijelovi brigade u pokretu prema žitorodnoj Saničkoj do-
lini. 

Omladinski bataljon iz Bosanskog Grahova, formiran av-
gusta 1942. godine, koji je brojao 272 člana, kreće da žanje 
žito u Saničkoj dolini (iz arhiva Muzeja narodne revolucije 
BiH). 

35 



36 



37 



Avgust 1942. godine, okolina sela Prekaje kod Drvara. Grupa rukovodilaca brigade. Slijeva nadesno: Boško Baškot, 
partijski radnik u Štabu brigade, Mile Tubić, zamjenik komandanta 1. bataljona, narodni heroj (poginuo 4. 11. 
1942), Stevo Rauš, komandant 1. bataljona, narodni heroj, Ivica Marušić Ratko, komandant brigade, narodni heroj 
(umro 4. 9. 1942. u Driniću kod Bos. Petrovca od posljedica težeg ranjavanja 2. 9. 1942. na Manjači), Drago Madžar, 
obavještajni oficir u Operativnom štabu za Bosansku krajinu, narodni heroj i iza njega Mladen Marin Mlado, za-
mjenik političkog komesara 1. bataljona. 

Po naređenju vrhovnog komandanta druga Tita, brigada je sa područja Ključa i Sanice krenula prema Kupresu 
u susret proleterskim i drugim brigadama. Snimak od avgusta 1942. godine prikazuje kolonu boraca na maršu od 
Prekaje prema Glamoču i Kupresu i narod ovog kraja koji radosno pozdravlja i ispraća svoju brigadu. 

Saznavši da 1. krajiška brigada kreće u susret proleterima, narod Glamočkog polja i okolnih sela je krenuo da do-
čeka i pozdravi svoje borce. Snimak od avgusta 1942. godine prikazuje stanovništvo toga kraja, koje sa zastavama 
hita na doček. 

Nailazak marševske kolone 1. krajiške pozdravlja Štab brigade zajedno sa omladinom i na rodom iz okoline Gla-
moča. Na slici, slijeva nadesno: Ivica Marušić Ratko, komandant brigade (drži stisnutu pesnicu na sljepočnici), na-
rodni heroj, Ilija Materić, politički komesar, narodni heroj, Vojo Todorović, zamjenik komandanta , španski borac, 
narodni heroj. Glamočko polje, avgusta 1942. godine. 

Prvi susret boraca 2. proleterske i 1. krajiške brigade ovjekovječen je 
ovim fotosom u okolini Kupresa, prvom polovinom avgusta 1942. godi-
ne, na kojem su štabovi brigada i bataljona ovih dviju proslavljenih bri-
gada. One će kasnije, tokom NOR-a više puta zajednički voditi borbe 
protiv okupatora i njegovih slugu. Na slici, zdesna u lijevo stoje: Borko 
Arsenić, komandant 3. bataljona, Stevo Rauš, komandan t 1. bataljona, 
sedmi Slavko Obajdin, instruktor pri četi pratećih oruđa, osmi Ilija Ma-
terie, politički komesar brigade, deveti Milinko Kušić, politički kome-
sar 2. proleterske brigade, jedanaesti Ivica Marušić Ratko, komandant 
brigade (sa š tapom u rukama), trinaesti Ljubodrag Đurić, komandant 2. 
proleterske, četrnaesti Mirko Zec, zamjenik komandanta 3. bataljona, 
petnaesti Miodrag Milovanović Lune, zamjenik komandanta 2. prole-
terske, pretposljednji Cvijo Mazalica, zamjenik komandanta 2. bataljo-
na; sjede - drugi Mile Tubić, zamjenik komandanta 1. bataljona, treći 
Dragutin Stanić, komandant 2. bataljona, četvrti Pero Đurić, politički 
komesar 1. bataljona, peti Drago Đukić, zamjenik političkog komesara 
3. bataljona, sedmi Gojko Kusonjić, zamjenik političkog komesara 2. ba-
taljona, osmi Svetozar Kačar Kačo, politički komesar 2. bataljona (leži), 
deveti Jusuf Imamović Juso, politički komesar 3. bataljona (drži stisnu-
tu pesnicu na sljepoočnici - način pozdravljanja u partizanima) i deseti 
Mladen Marin Mlado, zamjenik političkog komesara 1. bataljona. Iz 1. 
krajiške nedostaju Vojo Todorović, zamjenik komandanta brigade, 
španski borac i Savo Kesar, zamjenik političkog komesara brigade. Sni-
mak je načinjen poslije zajedničkog izviđanja položaja i utvrđenja oko 
Kupresa, a već 13. avgusta zajednički su napadali to zloglasno ustaško 
gnijezdo. 

Po dolasku na područje Kupresa, poslije pri jema kod Tita na Cincaru, 
komandant brigade Ivica Marušić Ratko (na slici u sredini) susreo se s 
rukovodiocima iz drugih brigada i štabova. Na ovom snimku od avgusta 
1942. godine lijevo od njega je Ivan Milutinović, član Vrhovnog štaba, 
a desno Ratko Martinović, komandant 2. krajiške brigade. 

Kolona brigade, na čijem čelu je 
Dragutin Stanić, komandant 2. ba-
taljona, narodni heroj, maršuje 
prema Kupresu. Snimak načinjen 
avgusta 1942. godine. 

Četnički komandant Cvjeti-
čanin i B. Bogunović pre-
daju rapor t italijanskom ko-
mandantu. Bosansko Gra-
hovo, avgusta 1942. godine 
(iz arhiva Muzeja narodne re-
volucije BiH). 

Crna legija u Kupresu 1942. 
godine (iz arhiva Muzeja na-
rodne revolucije BiH). 

Ustaše u Kupresu 1942. godine (izarhiva Muzeja narodne 
revolucije BiH). 

Crna legija u akciji između Kupresa i Livna 1942. godine 
(iz arhiva Muzeja narodne revolucije BiH). 



U DNEVNIKU Miodraga Milovanovića Luna, izdavač Informativno izdavač-
ka radna organizacija »VESTI«, Titovo Užice, 1979. godine, na strani 275 piše: 

» Tu smo se prvi put sreli sa junačkim krajiškim partizanima. Naše puške plam-
tele su i orili su se borbeni pokliči, padao je pevajući drug do druga i vrelom krvi 
škropilo se kamenje Plazenice, Stožera, Koprivnice, Velikih i Malih vrata i kroz pra-
sak eksplozija gajilo se borbeno bratstvo hrabrih krajiških ustanika i proletera iz Sr-
bije. .. To je bila 1. krajiška brigada, to su dve brigade - jedna iz Srbije, druga iz 
Krajine, koje su svoj prvi susret zabilježile krvlju najboljih boraca. 

. .. Pošli smo na nove zadatke. Od Kupresa preko Janja i Pljeve za Mrkonjić-
-Grad, a zatim Manjača i krvave borbe sa Nemcima. Svuda zajedno sa 1. krajiškom 
brigadom. Po Manjači razgonili smo četničke bande, tukli elitne nemačke bataljone, 
razbijali smo jurišne bojne »zdrugovaca«. »Mi i Krajišnici« - stalno se čulo sa usta 
naših boraca. Krečali su Nemci uz prasak naših bombi... Ni četničke izdajice, ni 
avioni, ni topovi nisu mogli ništa ovoj»nepobedivoj« vojsci. Nije nam smetala žed 
koju smo trpeli po nekoliko dana na avgustovskom suncu. Mržnja prema nemačkim 
gadovima bila je silnija. »Nepobediva« vojska, bežeči ispred nas, davila se u Vrbasu, 
a pesma »Da Manjača govoriti znade« najlepše ilustruje njen poraz. Posle tih zajed-
ničkih borbi, u kojima je ljubav dveju brigada bezbroj puta zalivena krvlju boraca, 
dolazi velika bitka za grad Jajce. Nigde kao tu nisu brigade osetile toliku sigurnost 
koju imaju jedna u drugoj. Znali smo da će se zadatak izvršiti. Jajce će pasti, jer ga 
napadaju krajiške brigade i mi. Ni stara tvrđava, odakle su se ustaše očajnički bra-
nile, nije mogla odoleti našem naletu. Uporno prodiru naši bombaši i mitraljesci, 
a silovito jurišaju Krajišnici. .. borba traje noć i dati... i pri zalasku sunca stanov-
ništvo grada izlazi na ulice da vidi partizane. 

. . . Bilo da prolazimo, da se zadržavamo u nekom mestu, ili da prisustvujemo 
narodnim zborovima, susreće nas narod srdačno, željan da nas vidi. 

To nisu obični susreti, nas dočekuje narod Krajine, koji je rešen, od deteta do 
starca, svoje živote dati u ovoj borbi. Nikada istorija naša nije videla ovakvo poko-
ljenje. . . To je nova Jugoslavija.« 

U knjizi Koste Nada »DRUŽE TITO RAT JE ZAVRŠEN«, izdavač 4. jul, 1985. 
godine, piše: 

»Vrhovni komandant mi je 25. avgusta vrlo lepo govorio o držanju Krajišnika 
na Kupresu, a isto tako i Peko Dapčević, koji je 18. avgusta pisao Titu: 

»Krajiška brigada, koja je jednim snažnim jurišem upala u grad sa pravca Čar-
dačica - Guber i očistila izvjesni dio varošice, zadržala se jedno vrijeme pod stra-
hovitom neprijateljskom vatrom, koja je obasipala ulice i pravila pravi baraž pred 
našim trupama. . . Krajiška brigada je davala odstupnicu našim bataljonima sa pri-
hvatnih položaja Čardačice i tek poslije izvlačenja naših jedinica, sa najvećom hva-
lom pričaju o držanju Krajiške brigade, čiji su borci bili nošeni elanom i hrabrim 
držanjem naših jedinica. .. Naši partizani visoko cijene borbenost i požrtvovnost 
Krajiške brigade, i sa velikom ljubavlju pričaju o njihovim aktima herojstva. Isko-
vala se prava proleterska ljubav između obe brigade.« 

Nakon borbi koje su s proleterskim i drugim brigadama 
zajednički vodili na Kupresu, Titovim naređenjem 2. pro-
leterska i 1. krajiška sačinjavaju jednu udarnu grupu za 
operacije oko Mrkonjić-Grada. Snimak iz druge polovine 
avgusta 1942. godine prikazuje dijelove 1. brigade na mar-
šu prema Mrkonjić-Gradu. 

P. S. 
1 ) Vaš odlazak sa tog terena uslediće tek pošto III Krajiški odred prebaci 

u predeo Novo Selo - Blagaj deo svojih snaga. Mi smo mu u tom pogledu izdali 
naređenje. Vi uhvatite s njim vezu i uputite ga u zadatak. On treba da štiti ta sela, 
da pribira ljetinu iz polja i da bočno dejstvuje na slučaj nepr. nadiranja ka Šujici, 
zatim da pravi zasjede na drumu: Bugojno - Kupres. Kupreška četa pretvoriće 
se u bataljon. I njima objasnite zadatak. 

2) Imamo obaveštenja da bi se neki muslimani iz Kupresa predali. Oni su 
slali neke labave delegate. Zato noću 19/20 u 21 čas sa lakim delovima napra-
vite jedan demonstrativni napad, te da vidimo da li će neki izaći. 

3) Budite budni, da vas neprijatelj ne iznenadi. Ako bi nepr. krenuo ka Šujici 
vi uputite pojedine lake djelove u bok pravcem ka G. Malovanu. 

4) 0 svemu nas izveštavajte na Glamoč. 
5) Štampano naređenje služi vam kao orijentacija za vaš daljnji rad. 
6) Vreme pokreta mi ćemo narediti. Vi nas izvestite kad pristignu snage III 

odreda. 
Znaci za 19/20: 
Turci viču: »Alah je snama.« Partizani odgovaraju: »Alah je veliki.« 

17-VII-42. god. 17 časova Glamoč. Komandant 
TITO 

Sanitet 1. krajiške i 2. proleterske brigade pred bolnicom 
u Mrkonjić-Gradu, septembra 1942. godine. Prvi zdesna 
stoji dr Dulić, iz 2. proleterske brigade (iz arhiva Muzeja 
narodne revolucije BiH). 

52 



53 



54 



U borbama na Manjači, prilikom koordinacije borbenih djejstava brigada na tom terenu, zatekao se jednom pri-
likom i Košta Nađ, komandant Operativnog štaba za Bosansku krajinu, narodni heroj i španski borac. Bio je to 
istovremeno posljednji susret i snimak za hrabrog i vještog rukovodioca Ivicu Marušića Ratka, jer je već sutradan 
izjutra rano, teško ranjen prilikom bombardovanja i nakon dva dana podlegao ranama. Snimak je načinjen 1. sep-
tembra 1942. godine u okolini sela Dujakovca (Banjaluka), a na njemu su, slijeva nadesno: čuče - Niko Jurinčić, 
politički komesar 2. krajiške brigade i Milinko Kušić, rukovodilac politodjela 1. krajiške, narodni heroj (tragično 
poginuo 1943), stoje - Ilija Materić, politički komesar 1. krajiške, Ivica Marušić Ratko, komandant 1. krajiške, Vla-
dimir Smirnov, iz Vrhovnog štaba NOV i POJ, Košta Nađ, Duško Kerkez, borac, Ratko Martinović, komandant i 
Đurađ Predojević Đurin, zamjenik komandanta 2. krajiške brigade. 

PAR. BAT. BIRO II BATALJONA 
I K.N.O.P. UDARNE BRIGADE 

16 septembra 1942. godine 

I Z V J E Š T A J 

o petnaestodnevnom partijskom radu 
od 27-VIII do 14—IX-1942 godine Partijski rad u III četi 

Partijski rad u I četi 

1) - Četna jedinica ima 14 partijaca. U četi ima 6 
kandidata i 18 SKOJ-evaca. 

2) - Redovnih partijskih sastanaka jedinica je od-
ržala 1, i to: 6- IX na kojem su podnošeni izvještaji dru-
gova o dodijeljenom radu. Izložena je politička situa-
cija. Zaključeno je da se uvedu u Partiju drugovi i to: 
Bucalo Milan, Kačavenda Stojan, Knežević Svetko i 
Arsenluk Vlado. 

3) - Vanrednih sastanaka nije bilo. 
4) - Vaspitnih sastanaka jedinica je održala 2, i to: 

10-IX i 12-IX. Na sastanku od 10-IX rađena je »Bolj-
ševizacija partije«, a na drugom sastanku obrađeno je 
»Narodnooslobodilačka borbai organizaciono pitanje 
naše Partije«. 

5) - Sa kandidatima je održat jedan sastanak, i to: 
9 - IX na kojem je obrađena okružnica br. 3. 

6) - Sa SKOJ-em je održat jedan sastanak, na ko-
jem je obrađena brošura 24-ta godišnjica Crvene ar-
mije. 

7) - Kulturni odbor jedino je organizovao hor za 
pjevanje partizanskih pjesama. 

8) - Sanitetski odbor je redovno vršio svoju duž-
nost, jedino je bila oskudica u vodi, te se nije mogao 
redovno prati veš. 

Partijski rad u II četi 

1) - Četna jedinica ima 13 partijaca, u četi ima 13 
kandidata i 19 SKOJ-evaca. 

2) - Redovnih partijskih sastanaka jedinica je od-
ržala 2, i to: 28-VIII, na kojem su drugovi podnosili iz-
vještaje o dodijeljenom im radu. Drugi sastanak održat 
18-IX, na kojem je izložena politička situacija, podno-
šeni izvještaji drugova o dodijeljenom im radu, zaklju-
čeno je da se uvedu u Partiju drugovi, i to: Ivanovič Đu-
rađ i Bursać Radomir. 

3) - Vanrednih sastanaka jedinica nije održavala. 
4) - Vaspitnih sastanaka jedinica je održavala 2, i 

to: 29-VIII na kojem je prorađena brošura 24-ta godiš-
njica Crvene armije. Na sastanku održanom 13-IX ob-
rađen je članak iz »PROLETERA« »Narodnooslobodi-
lačka borba i organizaciono pitanje naše Partije«, te 
članak iz »Krajiškog Partizana« »N iko nas ne može 
uništiti!« 

5) - Sa kandidatima je rađeno: Okružnica br. 3, 
»Komunistička partija i ko su sve saveznici okupato-
ra« i »Slavenski se narodi bore rame uz rame sa Crve-
nom armijom«. 

6) - Sa SKOJ-em je rađeno: Proglas omladini cije-
loga svijeta i »Kako partizani omladinci ispravljaju 
greške«. 

7) - Kulturni odbor je organizovao hor za pjeva-
nje partizanskih pjesama i tečaj nepismenih. 

8) - Sanitetski odbor je redovno vršio svoju duž-
nost. 

1) - Četna jedinica broji 20 članova, u četi ima 8 
kandidata i 18 SKOJ-evaca. 

2) - Redovna partijska sastanka jedinica je održa-
la 2, i to: 29—VIII i 11—IX, na kojima je izložena politič-
ka situacija i podnošeni izvještaji drugova o dodijelje-
nom im radu. Na partijskom sastanku od 11-IX zaklju-
čeno je da se uvedu u Partiju drugovi, i to: Milješić Mir-
ko i Kragulj Dušan. 

3) - Vanrednih sastanaka nije bilo. 
4) - Vaspitna sastanka održana su 2, i to: 30-VIII 

i 7-IX, na kojima je obrađen sljedeći materijal: Nedjelj-
ni pregled druga Đilasa, »O kadrovima«, Okružnica br. 
3. 

5) - Sa kandidatima je obrađen sljedeći materijal: 
»Šta znači biti član KPJ i kakve su njegove dužnosti«, 
24-togodišnjica Crvene armije. 

6) - Sa SKOJ-em je rađeno: Proglas omladini cije-
loga svijeta, o narodnim izdajicama, četnicima. 

7) - Kulturni odbor je organizovao hor za pjeva-
nje partizanskih pjesama. 

8) - Sanitetski odbor je redovno vršio svoju duž-
nost. 

Partijski rad u bataljonskoj jedinici 

1) - Bataljonska jedinica ima 5 partijaca, u bata-
ljonu ima 3 kandidata i 4 SKOJ-evca. 

2) - Redovni partijski sastanak održat je 1, i to: 
9-IX, na kojem je izložena politička situacija, podneše-
ni izvještaji drugova o dodijel jenom radu. 

3) - Vanrednih sastanaka nije bilo. 
4) - Vaspitna sastanka održana su 2, i to: 11-IX i 

13-IX, na kojima je obrađeno: »KPJ i ko su sve savez-
nici okupatora«, »Narodno-oslobodilačka borba i or-
ganizaciono pitanje naše Partije«, »Godina dana Na-
rodno-oslobodilačke borbe«. 

Partijski rad bataljonskog biroa 

1) - Redovni sastanak održat je 3-IX, na kojem su 
podneseni izvještaji delegata o partijskom radu u čet-
nim jedinicama. Tom je sastanku prisustvovao drug 
Kušić, i on nam je izložio političku situaciju. Zaključe-
no je da se pristupi osposobljavanju i uvođenju novih 
drugova u Partiju, i da se pojača SKOJ. 

2) - Vanredni sastanak održat je na 28-VIII na ko-
jem je diskutovano o akciji na Mrkonjić i pokretu na-
šeg bataljona na četnički sektor, selo Trijebovo. 

3) - Vaspitna sastanka održana su 2, i to I l i 
12-IX, na kojima je prorađen sljedeći materijal: »KP i 
ko su sve saveznici okupatora«, »Narodno-oslobodi-
lačka borba i organizaciono pitanje naše Partije«. 

SMRT FAŠIZMU - SLOBODA NARODU! 

Sekretar par. biro-a II bat. 
Gojko 

Četnički komandant u zapadnoj 
Bosni Radoslav Rade Radić u 
društvu njemačkih oficira u Sitni-
ci 1942. godine (iz arhiva Muzeja 
narodne revolucije BiH). 

Nijemci i ustaše pale naša sela (iz 
arhiva Muzeja narodne revolucije 
BiH). 

Nijemci i ustaše između Gornjeg 
Vakufa i Jajca 1942. godine (iz ar-
hiva Muzeja narodne revolucije 
BiH). 

U oslobođenom Jajcu drug Tito je izvršio smotru boraca 1. krajiške NOU brigade, nakon čega je i načinjen ovaj 
snimak, 28. septembra 1942. godine. U razgovoru s drugom Titom vide se Košta Nađ, Nikola Ljubičić, Davorjanka 
Paunović-Zdenka i Ivo Lola Ribar. 

U knjizi Koste Nada »DRUŽE TITO RAT JE ZAVR-
ŠEN«, izdavač 4. jul, 1985. godine, piše: 

»Kad smo već bili pri kavi, upitao sam druga Tita bi 
li mogaò naći vremena da izvrši smotru Prve krajiške 
brigade. On je već do tada stekao visoko mišljenje o bor-
benoj sposobnosti Krajišnika. Reče i tad, za stolom, neš-
to u tom smislu, a onda ustade: 

- Košta predlaže da obiđemo Prvu krajišku! 
To sam zaista želeo, ali nisam mislio da to učinimo 

odmah, u po noći. Pogledom sam dao znak Milinku Ku-

šiću. Istrčao je kao tane. Prva je bila nedaleko, u onoj 
Zgradi gde je 14 meseci kasnije, posle renoviranja, odr-
žano povesno zasedanje AVNOJ-a. Kad smo mi stigli, a 
činilo mi se kao da jurimo, brigada je već bila postrojena: 
oko hiljadu i dve stotine boraca u četvororedu između 
sadašnjeg Doma AVNOJ-a i Plivinih slapova. 

Kušić je raportirao. Stroj smo obišli drug Tito i ja. 
Vrhovni komandant je samo nekoliko reći rekao Krajiš-
nicima: čestitke za Jajce, zahvalnost za herojstvo, pohva-
lu za odanost narodnooslobodilačkoj borbi.« 

Oslobođeno Jajce septem-
bra 1942. godine (iz arhiva 
Muzeja narodne revolucije 
BiH). 



Slavko Rodić, zamjenik koman-
danta Operativnog štaba za Bo-
sansku krajinu, narodni heroj. 
Snimak iz Bihaća, novembra 
1942. godine. 

Bihać, zgrada u kojoj je održano I zasjedanje AVNOJ-a (iz arhiva Muzeja narodne revolucije BiH). 

Zgrada Klostera u Bihaću, iz 
koje su borci 1. i 3. bataljona 
tukli neprijatelja s onu stra-
nu kanala i odbijali njegove 
juriše. U popodnevnim časo-
vima, 4. novembra 1942. go-
dine, borci tih bataljona izvr-
šili su odlučujući juriš preko 
mosta na kanalu ispred ove 
zgrade, uz osjetne gubitke 
(poginuli Ivan Gujina, Rajko 
Rađenović, Rudolf Turčino-
vić, Jovo Grahovac), pod žes-
tokom neprijateljskom arti-
ljerijskom, mitraljeskom i 
puščanom vatrom. Tada su 
zarobljene haubice i čvorna 
utvrđenja u centru grada, 
koji je u večernjim časovima 
i potpuno oslobođen. Sni-
mak iz 1942. godine (iz arhi-
va Regionalnog muzeja Po-
unja - Bihać). 



68 



69 



70 



Nakon oslobođenja Bihaća, 4. novembra 1942. godine, brigada je nekoliko dana boravila u Bosanskoj Krupi, gdje 
je i načinjen ovaj snimak članova Štaba brigade. U prvom redu slijeva nadesno: stoje - Mladen Marin Mlado, po-
litički komesar brigade, Milosav Milosavljević, zamjenik političkog komesara brigade, narodni heroj, Radovan 
Grković, član politodjela pri brigadi, narodni heroj i Milinko Kušić, komandant brigade, narodni heroj. 

OBLASNOM KOMITETU SKOJ-a 

Dragi drugovi, 

Brojno stanje SKOJ-evaca u ovoj brigadi je 317 dru-
gova. 

I pored toga što je od dolaska politodjela rad sa 
SKOJ-em u brojnom pogledu bio pravilno postavljen, 
ipak je u izvjesnim četama (konkretno 2 četa I bata-
ljon) Partija postavljala suviše oštro mjerilo za ulazak 
omladinaca u SKOJ. Tako radi izvjesnih mana (slabo 
održavanje reda itd.) omladinac nije mogao da bude 
SKOJ-evac premda je imao veliku želju da to postane. 
S tim u vezi SKOJ-evci nisu bili pitani niti prethodno 
obavještavani o ulasku omladinaca u SKOJ, iako su 
oni radili i živjeli s njima. 

Na radnim sastancima ima među SKOJ-evcima kri-
tike i samokritike, i to vrlo zdrave, no još nedovoljne. 

Odgovorni po sektorima SKOJ-evci iz dana u dan 
sve više rade. Tako na vojnom polju skoro svi znaju ru-
kovati s puškomitraljezima, a uče baratati i teškim. 
Vojne vježbe rade s mnogo volje. Zaduženi da što više 
politički rade sa omladincima, rade grupno po 2-3 s 
jednim omladincem. Iznošenje političke situacije po-
stavljeno svakog tjedna, vrši se, ali još neredovno i ne-
spretno. Na kulturnom polju aktivno učestvuju u ba-
taljonskim horovima, igranju skečeva itd. Tako je 
dano već par priredaba na novooslobođenim tereni-
ma s uspjehom, uz široko učestvovanje omladinaca. 
Sto se tiče nepismenosti, tu oni ulažu najviše truda da 
se ona iskorijeni. Danas je već rijetkost da se nađe koji 
potpuno nepismen drug. Da bi se još više razvio rad po 
sektorima, potrebna je veća aktivnost i snalaženje sek-
retara. 

U ovom proteklom vremenu izvjesni sekretari ak-
tiva su se ižmijenili, na čije mjesto su došli većinom 
omladinci puni poleta u radu. Usljed nedovoljnosti 
vremena oni često ne sporazumjevši se sa politkome-
sarom ili komandirom (pošto se svestrano radi) nema-
ju dovoljno vremena za rad sa aktivom. Isto tako us-
ljed velikog broja SKOJ-evaca u aktivima (a sekretari 
imaju i neku vojno-političku funkciju) nisu mogli da 
svršavaju sve poslove. Nemaju još dovoljno samoinici-
jative. Zatim, nemaju dovoljno osjećaja odgovornosti i 
uvijek ih moram opominjati na slanje izvještaja. Izvješ-
taji su slabi, i iz njih se ne može vidjeti pravo stanje 
stvari. 

Da bi se mogla pravilnije razvijati SKOJ-evska or-
ganizacija, obavijestio sam partijske rukovodioce 
(tamo gdje je bilo nepravilnosti) o pravilnom postav-
ljanju brojnog stanja SKOJ-a, tj. da se borbeni omla-
dinci prime u SKOJ dok će svoje mane ispraviti u ak-
tivu. Svim rukovodstvima SKOJ-a skrenuo sam pono-
vo pažnju na tu grešku. Isto je postavljeno da sami 
SKOJ-evci diskutuju o ulasku omladinaca u SKOJ. To 
je donijelo ploda i aktivi su se povećali, jer SKOJ-evci, 
imaju odličan kriterij za ulazak omladinaca u SKOJ. 
Tako napr. 2 četa I bataljona aktiv primio je odjednom 
12 omladinaca u SKOJ. 

U cilju što boljeg razvijanja kritike ukazivao sam na 
svakom sastanku aktiva i komiteta na potrebu kritike 

i samokritike. Uspjeh je bio taj da su SKOJ-evci poje-
dinačno počeli da bilježe učinjene greške. Naravski da 
su takvi slučajevi stavljeni kao primjer ostalim skojev-
cima. Uopšte poteško ih je priučiti na pisanje bilje-
žaka. 

Na svim sastancima aktiva i komiteta obraćao sam 
pažnju sekretarima na potrebu što aktivnijeg rada. Oni 
priznaju, a i svjesni su toga da rade manje nego mogu, 
ali ta samokritika još ne dovodi do željenog pobolj-
šanja. 

U pogledu ispravljanja grešaka i nedostataka kod 
sekretara aktiva poduzeo sam sljedeće: 1. Ukazivao 
sam i sekretarima i vojno-političkim rukovodiocima u 
bataljonima i četama na potrebu planskog iskorištava-
nja slobodnog vremena. U posljednje vri jeme sastanci 
sa SKOJ-em su češći i redovitiji. 2. Sekretarima aktiva 
data je pomoć od Partije u jednom ili dva omladinca, 
koji se u isto vrijeme osposobljavaju u radu sa SKOJ-
-em. 3. Da bi izvještaji bili što redovitiji govorio sam 
sekretarima o važnosti izvještaja, ali sam ih ujedno po-
zvao i na odgovornost ukoliko nisu podnosili izvješta-
je duže vrijeme. 4. Poslije svakog njihovog izvještaja 
ukazivao sam im na nedostatke u izvještaju, i tako ih 
popravljao. 

U svim akcijama i borbama osjeća se da u ovoj bri-
gadi živi SKOJ. Da to nije samo vaspitna, već i u prvom 
redu borbena organizacija, to dokazuju gubici SKOJ-a 
u svim akcijama i borbana, dokazuju to dobrovoljci 
SKOJ-evci za protutenkovske vodove i za bombaše, 
dokazuju to uspjesi napokon ove brigade u svim akci-
jama, gdje SKOJ-evci učestvuju kao najmnogobrojniji 
kadar. 

Prilikom akcije na Bihać pojavili su se slučajevi 
pljačke. U sprovođenju kampanje protiv pljačke 
SKOJ-evska organizacija doprinijela je tome da se 
pljačka likvidira. Prošavši kroz sve aktive, sa sekreta-
rima, objasnili smo pravilno štetnost pljačke. Pitanje 
kolektiva postavljeno je u vezi sa pitanjem pljačke. Da 
je zaista ta kampanja imala uspjeha, moglo se zaklju-
čiti iz zadnje akcije na Bos. Novi, gdje su omladinci do-
nosili nađenih 10 kuna, predavali ih u kolektiv, a nijed-
na stvar nije ni pokušana da se uzme. Na tom pitanju 
pljačke se nismo zaustavili već i dalje sprovađamo ši-
roku kampanju. 

Uz drugarski pozdrav 

SMRT FAŠIZMU - SLOBODA NARODU! 

9-XII-1942 god. RUKOVODILAC SA SKOJ-em 
u 

I KNO UDARNOJ BRIGADI 
Zvonko 

R S. 
Svjestan sam toga da j e izvještaj trebalo da bude ra-

nije poslan, ali usljed stalnih akcija i pokreta ove bri-
gade, nije se mogao napisati prije. 



JEDINCA JE MAJKA DALA, 
SESTRA BRATA ISPRAĆALA. 
OTPREMIO OTAC SINA 
IDI, ZOVE DOMOVINA. 
UZ RADNIKA SVOGA DRUGA, 
ODE SELJAK IZA PLUGA. 
ČOBAN OVCE OSTAVIO, 
ĐAK SE KNJIGOM OPROSTIO. 
VRIJEME DOĐE, SRCA GORE 
SVI ODOŠE DA SE BORE. 

B. Ć O P I Ć 

(Tekst uklesan na spomen-ploči, posvećen poginulim borcima 
i žrtvama fašističkog terora u selu Koluniću kod Bosanskog 
Petrovca, među kojima su i borci koji su bili u 1. krajiškoj bri-
gadi.) 

